
Hari Ashtaprasa Panchakam

ஹர்யஷ்டப்ராஸபஞ்சகம்

ஆதா³வேவ ஸுநிர்விகாரவபுஷே வேதா³தி³ஸத்³யோநயே
பே⁴தா³பே⁴த³விவர்ஜிதாத்மக³தயே வேதா³ந்தவேத்³யாத்மநே ।

பாதா³ம்போ⁴ருஹதா³ஸஸம்ஸ்ரு’திமயச்சே²தா³ய லக்ஷ்மீபதே
காதா³சித்கதயாத்மகல்பிதஜக³த்³பே⁴தா³ய துப்⁴யம் நம:॥ 1॥

பா³லார்கத்³யுதிகௌஸ்துபா⁴ங்கிதக³லே நீலாம்பு³ஜாபே⁴ ஜக³-
ஜ்ஜாலோத்பாத³கநாபி⁴பங்கஜப⁴வத்கீலாலஜந்மாஸநே ।

பா²லாக்ஷப்ரமுக²ஸ்வப⁴க்தகருணாவாலாக்ஷிபத்³மே மநோ-
லீலா மேऽஸ்து ஹரௌ ஸதா³பி துளஸீமாலாதி³பி⁴ர்பூ⁴ஷிதே ॥ 2॥

ஹைமாதுல்யமணிப்ரபா⁴மகுடிநம் ஸோமார்ககோடித்³யுதிம்
பீ⁴மாகாரமஹாஸுரப்ரஶமநோத்³தா³மாயுதா⁴லங்க்ரு’தம் ।

ரோமாஞ்சாங்கிதயோகி³புங்க³வரஹோதீ⁴மாநநீயாக்ரு’திம்
பூ⁴மாலாலிதபாத³பத்³மயுக³ளம் க்ஷேமாய ஸேவேऽச்யுதம் ॥ 3॥

ஸம்ஸாரார்ணவமஜ்ஜதாமுருப⁴யத்⁴வம்ஸாத்மநாமாவளி:
கம்ஸாராதித³ஶாநநந்தகமுகோ²ல்லாஸாவதாராம்ஶகை: ।

ஹம்ஸாரூட⁴விதா⁴த்ரு’பூர்வகஸுராந் ஹிம்ஸாவிஹீநாந் முஹு:
பும்ஸாமாகலயந் ஜக⁴ந்யமிஹ மாம் நி:ஸாரமவ்யாத்³த⁴ரி:॥ 4॥

பாயாச்சே²ஷப²ணாஸஹஸ்ரமணிபா⁴ஸாக்³ராஹகோட்யுஷ்ணருக-
சா²யாபா⁴ஸி ததீ³யபோ⁴க³ஶயநே ஜாயாஷ்டகேநாவ்ரு’தே ।

மாயாவர்ஜிதயோக³முத்³ரிதமுநித்⁴யேயாத்மநித்³ராம் ப⁴ஜந்
காயாத் காயமுபேத்ய து:³கி²தமிதோऽபாயாந்முகுந்தோ³ऽத்³ய மாம் ॥ 5॥

ஹடா²த்காரேண ஸம்ஸாரது:³கா²நி நிகி²லாந்யபி ।
ஹரத்யேவ ந ஸந்தே³ஹோ ஹர்யஷ்டப்ராஸபஞ்சகம் ॥ 6॥
இதி ஶ்ரீஹர்யஷ்டப்ராஸபஞ்சகஸ்தோத்ரம் ஸம்பூர்ணம் ।
ஸ்தோத்ரஸமுச்சய: 2 (79)

